
PARROQUIA SAN XOÁN BAUTISTA  
DE CARBALLO 
 

Teléfono / Fax: 981 756 726 
Página web: www.parroquiacarballo.com 
Correo–e: parro-

Año 10- Número 542  23 de junio de 2024 

Hoja parroquial de la Unidad Pastoral de Carballo 

Polo San Xoán 

    Hai unha metamorfose na natureza que sentimos todos. Un aire morno, un Sol madrugador e 
perguiceiro no solpor. Unha luz radiante que cae vertical sobre nós, pois o Sol está vixiante, obser-
vador, no alto do ceo azul. As árbores, os campos amosan varias cores, visten de festa para este 
mes. As lendas, os refráns adornan un mes tan querido, esperado. 

    Vacacións para estudantes. Empezan as quendan das festas nas parroquias. Veñen os emigran-
tes. Nas praias, a xente buscará robustecer os corpos e vencer as friaxes do inverno. 

    Pero hai unha contrapartida que pode facernos un verán amargo. Moita circulación polas estra-
das, perigo de accidentes. Polos descoidos ou pola malicia das xentes, o lume nos montes. Por 
atrevementos, afogamentos nas praias. 

    Non seremos capaces de vencer esa maldición do lume nos nosos montes, casas…? Aprenda-
mos do noso Patrón. 

    S. Xoán é un santo precursor, avisador, monitor. Anunciaba a Cristo, pero tamén denunciaba as 
hipocresías, chamaba á conversión. Moitas imaxes do Santo amósano coa man alargada sinalando 
o camiño para seguir a Cristo que pasa. Responsables sexamos, pois. 

    Que o Sto Patrón de Carballo sexa o guieiro da comunidade, que nos leve ó Señor. No día se-
guinte (25-VI) temos a solemnidade do Santísimo Sacramento que pasará bendicindo rúas e fami-
lias da freguesía. Remataremos honrando á Nai do Señor, tamén nai nosa, na devoción tan clásica 
e popular como é a da Nosa Señora do Carme. 

GRAZAS D. XESÚS 

DESCANSA EN PAZ  
E SEGUE INTERCEDENDO POR TODOS NÓS 

O domingo 16 de xuño despedimos a D. Xesús 
Antelo Quintáns na emotiva celebración presidida 
por D. Julián Barrio, 37 sacerdotes e centos de 
fregueses de Cances e outras parroquias da  
unidade Pastoral. 

Foi a homenaxe anticipada ás súas Vodas de  
Diamante. 

A súa familia, os Sacerdotes do Arciprestado de 
Bergantiños, o Consello Pastoral e os seus  
fregueses agradecen tanto cariño e oración. 



Novena desde o sábado día 15.  

Ás 19:30hs Exposición do Santísimo, Rosario e preces da Novena. 
Ás 20:30hs Santa Misa 

 

Sábado 15 : Confesións 

21:00hs Celebración da penitencia.  

 

O PAN DO CEO. 

TI É-LO PAN DO CEO, 

NOVO MANÁ, 

QUE PARA  

A NOSA VIDA,  

O PAI NOS DÁ.  

 

Eu son o verdadeiro 

pan que do ceo ven, 

non coma  

aquel primeiro, 

que Moisés vos deu. 

 

Eu son o pan da vida 

que non se acabará, 

o que ben me reciba, 

por sempre vivirá. 

Eu son un manantío, 

ven a beber en mín, 

quén queira ter un río 

vivo dentro de si. 

 

 Eu son a luz do mundo, 

o que conmigo ven, 

non anda máis  

no oscuro, 

senón na luz da fe. 

  

Deixade que os meniños 

se acheguen onda mín, 

póis que é dos peque-

niños 

Domingo 23: Festa do Sagrado Corazón de Xesús e de María  

20:30hs Misa solemne e consagración das familias  

 

Luns 24: Festa de San Xoán Bautista, Patrón de Carballo   

12:30hs Misa solemne e Procesión.  

Unímonos á invocación que en nome e representación de todo o 
pobo,o Sr. Alcalde presentará ao patrón San Xoán Bautista. Que 
nos siga protexendo e axudando! 

 

Martes 25: Festa do Santísimo Sacramento 

12:30hs Misa solemne e Procesión 

É o día grande do Santísimo Sacramento que celebraremos con 
Misa solemne e Procesión, para tributarlle a homenaxe da nosa 
louvanza e acción de grazas a Xesús Sacramentado e pedirlle que 
bendiga a todas as familias de Carballo. Presidirá a celebración o 
arcebispoo emérito D. Julián Barrio Barrio.  

A Procesión será deste xeito: Levaremos o Santísimo Sacramento 
nunha carroza engalanada, acompañado polas autoridades, os fun-
cionistas e todos os devotos. A procesión irá polas Rúas Coruña, 
Gran Vía, Cervantes, Valle Inclán, Vázquez de Parga, Praza Gali-
cia. Nos tres altares de costume, daremos a bendición. 

Invitamos aos devotos a engalanar as xanelas e balcóns e, con pé-
talos de flores, aclamar ao Señor cando pase pola vosa rúa, e os 
demais a participar desde as beirarrúas con respecto e devoción 
facendo o sinal da Cruz. 

 

O mércores   26 e o xoves 27, mostraremos o noso cariño de fi-
llos á Virxe María nas advocacións da Nª Sª do Carme e do Perpe-
tuo Socorro, poñendo a toda a Parroquia no seu regazo de Nai. 

Nestes días da festa tamén rezaremos polos enfermos e teremos 

unha pregaria agradecida polos nosos defuntos. 

 

Mércores  26: Festa da Nª Sª do Carme 

12:30hs Misa solemne e Procesión.  

 

Xoves 27: Festa da Nª Sª do Perpetuo Socorro.  

20:30hs Misa solemne. Canta o Coro o Candil de Sísamo 

 

Venres 28: Festa de San Xudas Tadeo  

20:30hs Misa solemne. 

Tamén lembraremos a todos os falecidos nestes anos e difuntos da 
Parroquia. Canta o Coro Parroquial 

Queridos carballeses 

Un ano máis chegan as Festas 
patronais de San Xoán. 

Son días para a ledicia, a convi-
vencia fraterna, para xuntarse a 
familia, lembrar os que nos pre-
cederon, e compartir cos que o 
están pasando mal. 

Presentaremos como ofrenda 
este cuadro de San Xoán de 
Santiago Luaces, no día do pa-
trono. 

Un saúdo e unha aperta garimosa para todos, especialmente  para 
aqueles que por causa de enfermidade, do traballo ou de cualque-
ra otra circunstancia no poden acompañarnos nestes días. Vos 
teremos presentes no noso corazón e na nosa oración. 

Ao sentir o estoupido das bombas de palenque durante a Proce-
sión tamén lembramos a Ucrania, Palestina e a todos os pobos 
onde hai guerra. Pedimos a Paz para eles e para as familias nas 
que hai violencia. 

O meu sincero agradecemento aos funcionistas, á Coral de Ber-
gantiños, a todos os voluntarios da Parroquia e de xeito especia 
aos que durante este ano  co seu traballo e colaboración xenerosa 
axudan desde Cáritas a cantos están sofrindo a falta de traballo e 
necesidades básicas. 

Que o Señor, por intercesión da Virxe Nosa Nai, e do Patrono San 
Xoán Bautista, vos bendiga a todos. Moitas grazas e felices festas! 

O voso párroco, José García Gondar 

 

¡FELICES FESTAS A TODOS OS CARBALLESES  

E AMIGOS QUE NOS VISITAN! 


